
				এই পাতাটির মুদ্রণ সংশোধন করা প্রয়োজন। 
f »8bም
কমললতাদিদি, এ ক'দিন শুধু তোমার কথাই ওঁর মুখে, আরও আগে আসতে চেয়েছিলেন, কেবল আমার জন্যই ঘটে ওঠে নি। ওটা আমারি দোষে ।
কমললতার মুখ ক্ষণকালেব জন্য রাঙা হইয়া উঠিল, পদ্মা ফিক করিয়া হাসিয়া চোখ ফিরাইয়া লইল ।
রাজলক্ষ্মীর বেশভূষা ও চেহারা দেখিয়া সে যে সম্রান্ত ঘরের মেয়ে তাহা সবাই বুঝিয়াছে, শুধু আমার সঙ্গে যে তাহার কি সম্বন্ধ, ইহাই তাহারা নিঃসন্দেহে ধরিতে পাবে নাই। পরিচয়েব জন্য সবাই উদগ্রীব হইয়া উঠিল। বাজলক্ষ্মীব চোখে কিছুই এড়ায় না, বলিল, কমললতাদিদি, আমাকে চিনতে পাবচো না ? কমললতা মাথা নাড়িয়া বলিল, না। বৃন্দাবনে দেখে নি কখনো ? কমললতাও নির্বোধ নয়, পবিহােসটা সে বুঝিল, হাসিয়া বলিল, মনে ত পড়াচে না ভাই ।
রাজলক্ষ্মী বলিল, না পড়াই ভালো দিদি। আমি এ দেশেরই মেয়ে, কখনো বৃন্দাবনের ধারেও যাই নি, বলিয়াই হাসিয়া ফেলিল । লক্ষ্মী-সরস্বতী ও অন্যান্য সকলে চলিয়া গেলে আমাকে দেখাইয়া কহিল, আমবা দুজনে এক গাঁয়ে এক গুরুমশায়ের পাঠশালায় পড়তুম-দুটিতে যেন ভাই-বোন এমনি ছিল ভাব। পাড়ার সুবাদে দাদা বলে ডাকতুম-বোনেব মতো আমাকে কি ভালোই বাসতেন। গায়ে কখনো হাতটি পৰ্য্যন্ত দেন নি।
আমার পানে চাহিয়া কহিল, হঁ গা, যা বলচি সব সত্যি নয় ? পদ্ম খুশী হইয়া বলিল, তাই তোমাদের ঠিক একরকম দেখতে। দুজনেই লম্ব ছিপছিপে—শুধু তুমি ফর্সা আর নতুনগোঁসাই কালো, তোমাদের দেখলেই বোঝা যায়।
রাজলক্ষ্মী গম্ভীর হইয়া বলিল, যাবেই ত ভাই। আমাদের ঠিক একরকম না হয়ে কি কোন উপায় আছে, পদ্মা ?

